
ڕەفتارێك������ی توندتیژییەوە هزرێكی توندتیژ 
ئامادەیە، كەواتە گرفتەكە لە سەرچاوەكەدایە 
كە )بیر(ی مرۆڤە، باوەڕبوونە بەتوندتیژی، 
نەك لەخ������ودی ڕەفتارەكەدا كە دەرئەنجامی 

)بیروباوەڕ(ەكەیە.
زۆر بەسانایی لەدیرۆكی مرۆڤایەتیدا سەدان 
و هەزار و بگرە ملیۆنەها پاڵەوانی كوش������تن 
و بڕی������ن و كاول������كاری دەدۆزین������ەوە، بەڵام 
زۆر بەدەگم������ەن نموون������ەی وەك )گاندی( 

دەدۆزینەوە.
دەكرێت توندوتیژی بەبەش������ێكی دانەبڕاوی 
سروش������ت و پێكهاتەی سایكۆلۆژی مرۆڤ 
دابنرێت، تێنەگەیش������تنی تەواو لەچەمكی 
ڕووداوە  تەنه������ا  وایك������ردووە  توندوتی������ژی 
خوێناویەكان خوێندن������ەوەی بۆ بكرێت، دەنا 
فۆرمی  لەچەندین  خۆی  توندوتیژی 
تردا نماییش دەكات، بۆ نموونە، 
دی������اردەی خەتەنەكردنی 
كچ������ان بەفۆرمێكی 
ی  تی������ژ و ند تو
ك������ە  دادەنرێ������ت 
بەرامبەر ڕەگەزی 
مێینە بەڕێوەدەچێت، 
لەكۆمەڵگە  ب������ەڵام 
ڕۆژهەڵاتییەكان������دا 
بەجێهێنان������ی  وەك 

ئەگ������ەر بەخێرای������ی ئاوڕێ������ك لەمێ������ژووی 
مرۆڤایەتی بدەینەوە مەحاڵە س������اتە وەختێك 
لەژیانی مرۆڤایەتی������دا بدۆزینەوە كە تیایدا 
مێ������ژوو  بەكارنەهێنرابێ������ت،  توندوتی������ژی 
پێمان دەڵێت لەپێش پێنج هەزار س������اڵ پێش 
ئێستاوە هەتاكو ئەم س������اتەوەختەمان پتر لە 
پێنج هەزار جەنگ و كۆدەتا و ش������ۆڕش و 
ڕاپەڕینی گەلان و ش������ەڕی ناوخۆی وڵاتان 
و ململانێی خوێناوی ڕوویانداوە، سیناریست 
و دەرهێن������ەر و ئەكتەرەكان������ی ئەم جەنگ و 
ململان������ێ خوێناویانە ئ������ەو بوونەوەرانەن كە 
پێی������ان دەگوترێ������ت مرۆڤ، ش������انۆی ئەم 
مرۆڤایەتی  كۆمەڵگەكان������ی  جەنگان������ەش 
بووە. ئەگەر لەڕوانگەی ئایینی ئیسلامەوە 
لەتوندوتی������ژی بڕوانین ئەوا ه������ەر لەگەڵ 
كەوتن������ەوەی یەكەم ن������ەوەی )ئادەم و حەوا(
دا توندوتیژی لەدایكبوو، ئەویش كوش������تنی 
)هابی������ل( بوو لەلایەن )قابی������ل(ی برایەوە. 
ژیانی  جیاجیاكانی  قۆناغ������ە  بەدرێژای������ی 
لەهەوڵی  هەمیش������ە  م������رۆڤ  مرۆڤایەتی 
داهێنەرانەی خۆی بۆ هۆكارەكانی كوش������تن 
و كاول������كاری و بەكارهێنان������ی توندوتیژی 
غافڵ نەبووە، لەدوای شۆڕشی پیشەسازی 
لەسەردەمێكی  تەكنۆلۆژیا  و گەشەسەندنی 
وەكو ئێس������تادا داهێنانەكان������ی مرۆڤەكان بۆ 
ئامڕازەكان������ی كوش������تن و كاول������كاری زۆر 

گۆڕانكاری گەورەی بەخۆوە دیوە.
ئەگەر ئەو ڕاس������تییانە لەسەر ئاستی گەلان 
نێودەوڵەتیی������ەكان و گروپ  پەیوەندیی������ە  و 
و تاقمەكان������ی ن������او یەك وڵاتدا ئاش������كرا و 
ڕوون بن، ئەوا لەس������ەر ئاس������تی پەیوەندییە 
كۆمەڵایەتییەكانی نێوان تاكەكانیش بەهەمان 
ش������ێوەیە، ت������اك بەكارهێن������ەری توندوتیژی 
جۆراوجۆرە یان فیزیك������ی یان دەروونی یان 

هەردووكی������ان پێكەوە، یان ئاڕاس������تەی 
بەرامبەر و دەوروبەری خۆی دەكات، 

خ������ۆی دەكات  ئاڕاس������تەی  یان 
بەرجەستە  خۆكوژیدا  لە  )وەك 
لەكۆمەڵگ������ەی  دەبێ������ت(. 
ئێمەدا زیات������ر توندوتیژییە 

دەخرێنە  فیزیكیی������ەكان 

خانەی توندوتیژییەوە، لەكاتێكدا توندوتیژی 
لەژیانی  گ������ەورەی  پانتاییەكی  دەروون������ی 

كۆمەڵگەدا گرتووە.
لەم ڕۆژگارەی ئێستا مەحاڵە شەو و ڕۆژێك 
بەس������ەرماندا تێپەڕێت ئەگەر هەواڵی چەند 
حاڵەتێك������ی توندوتی������ژی تێدا نەبیس������تین. 
ب������واری ئایینداری )بزووتنەوە ئیس������لامییە 
توندڕەوەكان( و پەروەردە و خێزان و سیاسەت 
و ...تد، تێكڕا تیایاندا توندوتیژی ئەس������پی 

خۆی تاوداوە. 
دەروونناسی ئەمەریكی بەناوبانگ )سكێنەر( 
دەڵێت: توندتوتژی لەهزرەوە سەرچاوە دەگرێت 
پاشان دەبێتە ڕەفتار )زارەكی یان جووڵەیی(، 
بەرهەمهێنی  توندوتی������ژ  ه������زری  كەوات������ە 
توندوتیژییە، هەروەكو چۆن لەپشت تیرۆرەوە 

ئامادەیە،  تیرۆریس������ت  هزری 
هەموو  لەپشت 

سایكۆلۆژیای 
توندوتیژی

سوننەتێك لێیدەڕوانرێت. ناپاكیی هاوسەریی 
ه������ەر لایەنێك لە هاوس������ەران ئەنجامی بدەن 
بەرامبەر،  بەتوندوتی������ژی دادەنرێ������ت دژی 
وەك  ڕۆژهەڵاتییەكاندا  لەكۆمەڵگ������ە  بەڵام 
لادانێك������ی كۆمەڵایەت������ی دادەنرێ������ت نەك 
توندوتی������ژی، خۆبەدوورگرتن لەئەنجامدانی 
پرۆسەی سێكس������یی هەر لایەنێكی ژیانی 
هاوس������ەریی پێی هەس������تێت بەهەمان شێوە 
ب������ە توندوتی������ژی دادەنرێ������ت. جی������اكاری 
لەنێ������وان منداڵاندا لەلای������ەن دایك و باوكانە 
جیاكاری  دەكرێت.  هەژم������ار  بەتوندوتیژی 
بەڕێوەبەرانەوە  لەلایەن  لەنێوان فەرمانبەراندا 
بەبێئەوەی لەس������ەر بنەمای دڵس������ۆزی بۆ 
كار و پابەند بوون بە دیس������پلینەكانەوە بێت، 
تەنگپێهەڵچنینی  دادەنرێ������ت،  بەتوندوتیژی 
كچ������ان لەڕێگاوبانەكان������دا لەلایەن كوڕانەوە 
بەتوندوتیژی دادەنرێت. ئاڵوودەبوون لەس������ەر 
ئەلكهول و مادەهۆشبەرەكانی تر بەتوندتیژی 
دادەنرێت كە تاك ئاڕاس������تەی خود دەكرێت، 
ئ������ەم هەڵوێس������تانە و چەندانی ت������ر ڕۆژانە 
پیایاندا گوزەر دەكەین بێئەوەی هەڵوەس������تە 

لەسەر ناواخنە توندوتیژییەكانیان بكەین.
كەس������انی توندوتی������ژ كەس������انێكن لەڕووی 
بەزەییەوە  لەڕووی  س������ۆزدارییەوە س������اردن، 

كۆمەڵایەتییەوە  ل������ەڕووی  دڵڕەق������ن، 
بێباك������ن، دەمارگی������رن ب������ۆ 

بیروباوەڕ و بۆچوونەكانیان، سەرس������ەختن لە 
پەیوەندییە كۆمەڵایەتییەكانیاندا،  و  مامەڵە 
زۆر بەكەم������ی خوێندن������ەوە ب������ۆ ئاییندەی 
توندتیژ  كەس������انی  دەكەن.  ڕەفتارەكانی������ان 
ویژدانیان دووچاری هەڵاوس������ان بووە، ئینجا 
پەروەردەیەكی  دەرەنجامی  هەڵاوس������انە  ئەم 
چەوتی خێزانی بێت یاخود لەڕێی شتنەوەی 
مێش������كەوە بێت كە ئایدیۆلۆژیایەك یان تاقم 
و گ������روپ و حزبێك كاری لەس������ەر بكەن و 
تاك لە بەها مرۆییەكان بش������ۆنەوە. كەسانی 
ناتوندوتیژ لێبوردە نین، لێبوردەیی بە لاوازی 
و بەزی������ن دەبینن. ئەگ������ەر بەرامبەر داوای 
لێبوردنیان لێبكات ئەوا پەس������ەندكردنی ئەو 
داوایە بەبەزین دادەنێن، خۆش������یان ئامادەنین 
داوای لێبوردن بك������ەن چونكە باوەڕیان وایە 
ك������ە لاوازی خۆی������ان نیش������ان دەدەن، ئەمە 
لەكاتێكدا پرەنسیپەكانی دەرووندروستی پێمان 
دەڵێت، یەكێك لە خەس������ڵەتەكانی كەس������انی 
دەرووندروست بریتییە لەلێبوردەیی. كەسانی 
ناتوندتیژ لەدوای ئەنجامدانی هەڵەیەك یان 
بەپەشیمانی  هەس������ت  كاتی  توندتیژییەكی 
دەكەن و تووش������ی ئ������ازاری ویژدانیان دەبن، 
بەڵام كەسانی توندوتیژ هەست بەپەشیمانی 
ناكەن و ئ������ازاری ویژدانیان ت������ووش نابێت، 
چونك������ە لەبنەڕەتدا 
نیان  ویژدا
وەك 

پێكهاتەیەكی سایكۆلۆژی نەخۆشە.
خوێندنەوەی تاك������ی توندوتیژ بۆ چەمكی 
)خێر و ش������ەڕ(، )چاك������ە و خراپە(، )ڕەش 
س������پی(، هەم������ان خوێندنەوەی كەس������ە  و 
ناتوندوتیژەكان نییە، ئەوەی خوێندنەوە دەكات 
بۆ ئ������ەم چەمكانە و ڕۆڵی دادوەر دەگێڕێت 
بریتیییە ل������ە ویژدانی م������رۆڤ، كەبەپێی 
بەناوبانگ  دەروونناس������ی  بۆچوونەكان������ی 
)سیگمۆند فرۆید( ناودەبرێت بە )خۆمەكی 
باڵا(، بەبۆچوونی ئ������ەم زانایە مرۆڤ دوو 
ڕەمەك������ی هەیە یەكەمی������ان ڕەمەكی ژیان 
دۆس������تی و بنیاتنانە كە بە )ئیرۆس( ناوی 
)س������اناتۆس( ڕەمەكی  دووەمیان  دەب������ات، 
ە كە پاڵ بەمرۆڤ������ەوە دەنێت بۆ وێرانكاری 
و توندوتی������ژی، هەركاتێ������ك ڕەمەكی دووەم 
زاڵ بێت لەس������ەر ڕەمەك������ی یەكەم ئەوا تاك 
تاكێكی توندوتی������ژ دەردەچێت. جگە لەمانە 
دەكرێ������ت خێزان و ژینگ������ە و بیروباوەڕێكی 
دیاریك������راو و بۆم������اوە و بوون������ی هەندێ 
دروس������تبوونی  فاكتەری  ببنە  نەخۆش������ی، 
توندوتی������ژی. لەزۆربەی حاڵەتەكانی ژیانی 
ئاس������ایی تاكەكاندا شكس������ت لەهەڵوێستیە 
جیاجیاكان������دا و بوون������ی بەربەس������ت لەنێوان 
مرۆڤ و ئامانجەكانیدا گەورەترین هاندەرن 

بۆ توندوتیژبوونی ڕەفتاری مرۆڤ.
)توندوتیژی، ش������ەڕەنگێزی دەخاتەوە( ئەمە 
ئەو پرەنس������یپەیە كە دەروونناسان و قوتابخانە 
دەروونیی������ەكان لەس������ەری كۆك������ن، كەواتە 
بتوانین كار لەسەر دروستبوونی  بۆئەوەی 
دەبێت  بكەی������ن  ناتوندتی������ژ  نەوەیەك������ی 
فەزایەك������ی ناتوندوتی������ژ بخوڵقێنین، چ 
لەسەر ئاستی خێزان، چ لەسەر ئاستی 
قوتابخانە و كۆمەڵگەدا. بۆئەوەی بەر 
بەتوندتیژییەكان������ی ن������او كۆمەڵگەش 
بگیرێت دەبێت یاس������ا وەك دەرمانێكی 
بگێڕێت  خ������ۆی  كاریگ������ەر ڕۆڵ������ی 
دەروونییە  پەتا  ئ������ەم  لەكەمكردنەوەی 

كۆمەڵایەتییەدا.
ه������ەر  ڕەت������ی  كۆمەڵگ������ە  دەبێ������ت 
ئایدیۆلۆژیایەك بكاتەوە كە بەرهەمهێن 
و هاندەری توندوتیژی بێت، یان تاكەكانی 
كۆمەڵگە بەرەو ئەو ئاڕاستەیە ببات، دەبێت 
تۆوی یەكتر قبوڵكردن و لێبوردەیی لەناخی 
پرۆگرامەكانی  بچێنین،  كورددا  منداڵانی 
خوێندن بەو ئاڕاستەیە كار بكەن، میدیای 
كوردی بەوریاییەوە مامەڵە لەگەڵ ڕووداو 
و هەڵوێس������تە جیاجیاكاندا بكات تاكو نەبنە 
فاكتەرێك بۆ بزواندنی هەستی شەڕەنگێزی 

و تاودان بە توندوتیژی.

وكوردستانی نوێ(
تە بە)گوڵان 

در بەرزنجیتایبە
 یاسین قا

ەنووسیینووسینی:
ی رۆژنام

چیرۆك

نازانم، 
ك������ە 

نی������ا  تە بە
لەسەر جێگاكەی 
بەجەستەی شەكەتەوە 
ئاخۆ  دەك������ەن،  درێژی 
دەچێتەوە بۆ كام رۆژگاری 
ژیانی پڕ ل������ە رووداو و تاڵی 
وشیرینی. یان لەگەڵ كام یەك لە 
یارو یاوەرانی دەس������ت لەملی ژوانێك 
دەكەنەوەو رازونیازیان بەیەكتر دەگەێنن؟ 

بەڵام لەوە دڵنیام مێش������كە ماندووەكەی 
بۆ س������اتێك ئۆقرە ناگرێ و فیلمی یادو 
یادەوەرییەكان������ی ب������ە بەرچاوانیدا دێن و 

دەڕۆن..
مامۆس������تا دلێر، لەهەڕەتی گەنجێتی و 
چالاكییە بێ كۆتاییەكانیدا، سەردەمانێ 
لە كەركوك دڵ������ی گەرمی وەك ئاگری 
ب������وو، بۆ لاوانی  نێڵەنێڵی  بابەگوڕگوڕ 
ئەو س������ەردەمە مامۆس������تاو هۆگر بوو، 

پارچەیەك بوو لەپەرۆشی..
لەودەمەوە ئاوێزانی شیعر و ئاواز بوو بوو، 
كە دەچووەوە )كۆیە(ی زێدی باوباپیران، 
بەجارێ لەنێو ئاوازەكانی تایەر تۆفیق و 

سێوەدا 
خۆیشی  دەتوایەوەو 

گۆرانیی  و  س������روود  رەنگی 
گرتبوو..

هەر زوو بووە دەنگی زوڵاڵ و كاراكتەری 
س������ەرەكیی نێو كۆڕی تێكۆش������ان و بە 
سروودەكانی س������وێی دڵە پڕ لەزامەكانی 

ساڕێژ دەكرد..
لەشۆڕش������دا، دەنگ������ی ئ������ەو ل������ە چیا 
و  دەدای������ەوە  دەنگ������ی  سەركەش������ەكاندا 
شیعری ئەو بووبووە ئارامبەخشی رۆحی 

میللەتپەروەران..
كاتێ حەفتاوشەش، جەستەی موبارەكی 
برا شەهیدەكەی گەیشتەوە ژێر سێبەری 
لەبری هەڵڕش������تنی  س������وڵتان،  هەیبەت 
فرمێسكی گەرمی، بەئاوازێكی یەكجار 
ل������ە )نازدارەكەی  بەس������ۆز پێش������وازیی 
كۆیە( كردو ئی������دی دەنگی هەڵقوڵینی 
ئەو كانیی������ە جوان و بێگ������ەردە بەردەوام 
بیرومێشكی لاوانی ئاودەداو بووە مایەی 

زیندەگانیی..
مامۆس������تا هەرخۆی دلێر بوو، لە كۆڕی 
ماتەم������ی ئازیزان������دا براو ل������ە هەواڵی 
بێسەروش������وێناندا پرس������یار و لە ش������ەوە 
نوتەكەكاندا چرا بوو، چرایەكی گەش. 

س������اڵانێكە ئەو ش������یعرە بەس������ۆزە، ئەو 
چیرۆكە درێژە، ئە ودەنگە ئەفسووناوییە 
لەژێر تاش������ەبەردی ناساغیدا دەناڵێنێ و 
ئ������ەو دووچاوە پڕ لەبریس������كەیەی جاران 

خامۆشن..
هەر كەئاش������ناو رۆشنایانی دەچنە لای، 

لەو دەنگە.!

بەدڵ������ی پڕ لەس������وێ و چ������اوی تەڕەوە 
تەماش������ای دەكەن و دەبینن ئەو)نەورۆز(
ە ش������ەڕ لەگەڵ مەرگ������دا دەكات. هەر 
بناسێتەوە  لەخۆشەویستانی  یەكێك  كاتێ 
دەبێتە شادی  ئەوا لای جگەرسۆزەكانی 
و هەرا، دەزانن كە )باواجی( هێشتا هەر 
دەس������تلەملی ژیانەو مەرگ لە ئۆیەی 

نایەت.
وەك زۆرجاری دی، بەدیتنی شادبووینەوە، 
من و )هاوڕێ(ی گیانی بەگیانیی ئەو، 
لەگەڵ )عەول(ی )چەهچەهەی بولبول(
دا چووینە خزمەتی، مەبەس������ت جەژنە 
پیرۆزەو هەواڵ پرسینی دڵە گەورەكەی و 
مێشكە ماندووەكەی و دەست و پەنجەی 

زێڕینی بوو..
ئ������ەو، بەر ل������ە راپەڕین فرمێس������كی بۆ 
)هاوڕێ( دەڕش������ت كە لەزینداندا ئازار 
دەدرا، دوای راپەڕینیش زوو زوو سۆراغی 
ه������اوڕێ هونەرمەندەك������ەی دەك������رد. وا 
هەرسێمان پێكەوە لەمامۆستا دەڕوانین..

زۆرم������ان ك������ردو زۆرمان كۆش������ا هیچ 
بەعەولی  لەپڕێكدا  نەناسیەوە.  كاممانی 
هاوڕێم������م وت، ئادەی ب������ا نەورۆزەكەی 

خۆی بۆ بڵێینەوە. 
)س������اڵێكی تریش وا داهات������ەوە. رۆژی 

نەورۆزی كورد هەڵاتەوە(..
بینیمان چاوە ماندووەكانی گەشتربوونەوەو 
پڕب������وون لە بریس������ك و ه������وڕ، گۆنای 

گەش������ایەوەو 
زەردەخەنە چووەوە سەرلێوانی..

دەنگ لەسینەوە دەرهات و كەوتە وتنەوەی 
سروودەكەی، ئێمەش، لەگەڵ خۆشحاڵیمان 
بەو دیمەنە، هاوكات دڵگەرمیمان بۆی، بە 

دەم رشتنی ئەسرینەوە بەردەوام بووین..
عەول تێیچریكاندو پڕ بەژوورەكە دەنگی 

لێ هەڵبڕی:
چەهچەه������ەی بولبول عەزی������زم، ئاه������وزاری پێوەیە
 هەلهەلەی عەرعەر لە عیش������قا، دەردی كاری پێوەیە
 نێرگزی ش������ەهلا ئەل������ەرزێ، عیش������وە كاری پێوەیە 
 دولب������ەرا ئەم������ڕۆ نەس������یم، بۆنی بەه������اری پێوەیە 
گوڵ ش������كۆفەی كردوە، خونچەی بەهاری پێوەیە..
لە چاو  مامۆستا هەموو هەس������تەكانی 
چ������اوی  راگرتب������وو،  گوێیەكانی������دا  و 
نەدەتروكاندو بڕیبوونیە عەول، لەبەرخۆیەوە 
دەنگە(، چاوەكانی گەش������تر  وتی )لەو 
دەبوون������ەوە. داوای لێكرد ب������ەردەوام بێ، 
ئەوی������ش بەدەم قوڵپی گریان������ەوە هەردوو 
دەستەكانی مامۆستای نا بەچاوانییەوەو 

لەسەر سۆزی خۆی بەردەوام بوو..
یادەوەرییەكانی مامۆس������تا بوونە قسەی 
س������ەرزاری و توند دەستی عەولی گرت 

و وتی:
-لەبیرم������ە دوای راپەڕین بۆ س������ەفەری 
فرۆش������ت.  عودەكەتت  ئامێری  هەندەران 

ئای كەخەمم خوارد..
عەول وتی: 

-راس������ت دەفەرموویت، پ������ارەم نەبوو بۆ 
س������ەفەر، گەلێ ش������تی خۆمم فرۆشت، 

خەمت نەبێ، ئێستا دوو عودی زۆرباشم 
هەیە..

ئێمە بۆ حاڵی مامۆس������تا، كە كەوتبووەوە 
قسە، لەسەرێكەوە خۆشحاڵ و لەسەرێكی 
دیكەوە نیگەران بووین. خودایە، ئەم پیاوە 
كێوێك ب������وو لە ورەبەرزی و دەریایەك بوو 

لە هونەر و داهێنان..
 ه������اوڕێ دڵ لەلاك������ەی، ب������ەر 
بە  بكەین،  ماڵئاوای������ی  لەوەی 

مامۆستای وت:
دێتە  دێرینت  خەونی  -خەریكە 
دی و ك������ورد دەبێت������ە خاوەنی 

دەوڵەتی خۆی..
ئەو وای وت و مامۆستا دەستی لەملی 

كردو دوای ماچێكی گەرمی، وتی:
-دەبێ وابێ. دەبێ ك������ورد بەو ئامانجە 

بگات..
ئێمە ویستمان دوای ماڵئاوایی مامۆستا 
بەرەو  ویس������تیان  هەرچەندە  جێبهێڵی������ن، 
توندتوند دەستی  بەڵام  بیبەنەوە،  ژوورەوە 
عەولی گرتبوو بەری نەدەدا، تا دەرەوەی 
دەرگای ژوورەك������ە بەرۆیش������تنە پ������ڕ لە 

زەحمەتەكەیەوە لەگەڵماندا هات..
ل������ە ژوورترازاین و لە م������اڵ ئاوابووین. 
هاوڕێ و عەول لەناو ئوتومبیلەكەش������دا 
هەر هەنسكی گریانیان دەبیستراو منیش 
ب������ۆ دڵدانەوەی هەرس������ێكمان، روومكردە 

عەول و وتم )لەو دەنگە(...
ئی������دی هەرس������ێ پێك������ەوە، بەش������ێ لە 

ئاوازەكەی مامۆستامان وتەوە. 
بۆی������ەك ش������ەو لای دای������ە ئ������ەم دێی������ە رێ������ی وێڵم 
بەیان������ی، خۆره������ەڵات، س������وار ئەب������م جێ������ی دێڵم 
پایزە باران لەو ئێوارەیەدا، جوانترین دیاری 
بوو بۆ سروش������ت، براك������ەی من و عەول 

وتی: 
-با جامەكە بكەین������ەوە، گوناه نییە پیاو 
لای مامۆستا دلێر بووبێت و بۆنی بارانی 

پایز نەكات.
***

سەرنج: 
-مامۆس������تا دلێر: ئەدیب و هونەرمەندی 

گەورە خالید دلێر 
-عەول: هونەرمەندی ئازیز عەدنان كەریم 
)هەرچۆن هاوسەر و منداڵەكانی بانگی 

دەكەن(
-هاوڕێ: كاك تەحسین قادر

2011/11/28

 لەگەڕەك������ی موفت������ی ش������اری هەولێر 
قوتابیەك������ی پۆل������ی حەوتەمی بنەڕەتی 
بەدۆخینێك������ی جل������ی كوردی������ەوە خۆی 
هەڵدەواس������ێت و كۆتایی بەژیانی خۆی 

دەهێنێت. 
س������ەبارەت ب������ەم ڕووداوە بەڕێوەبەرایەتی 
ڕاگەیاندنی پۆلیس������ی هەولێر بەگوڵانی 
ڕاگەیان������د »لەڕێكەوتی 2011/11/25 
بەڕێوەبەرایەت������ی نەهێش������تنی كوش������تن 
و ت������اوان ئ������اگادار دەكرێت������ەوە بەبوونی 
تەرمێك لەپەیمانگای پزیش������كی دادی، 
تەرمێك  دەرك������ەوت  لێكۆڵین������ەوە  دوای 
هەیە بەناوی )ك.و( لەدایكبووی ساڵی 
1997 پیش������ە قوتابی پۆلی حەوتەمی 
بنەڕەتی، لەئەنجامی پشكنینی تەرمەكە 
دەركەوت������ووە كە هیچ ئاس������ەواری لێدان 
نەبووە تەنیا ئاسەواری هەڵواسین هەبووە 

لەسەر ملی. 
دوای چوونی������ان بۆش������وێنی ڕووداوەكە 
دەركەوتووە  لێكۆڵین������ەوەكان  لەئەنجامی 
ك������ە پش������تێنێكی جلی كوردی لەس������ەر 
خانووەكە  نهۆمی  ه������ەردوو  محەجەرەی 
س������ەرەتایی  لێكۆڵینەوەیەكی  هەب������ووە، 
ئەنجام������دراوە و بەدیار كەوتووە كە كەس 
لەماڵی������ان نەبووە باوكی لەس������ەفەر بووە 
خۆكوژ بەهەلی زانیوە كە كەس لەماڵ نییە 
خۆی ش������ۆڕدەكاتەوەو خۆی دەخنكێنێت، 
بۆی������ە دادوەری لێكۆڵینەوە بڕیاری داوە 
بە وەرگرتنی وتەی دادخوازانی خۆكوژ 

بۆزانینی ڕووداوەكە.

پشتێنێكی جلی كوردی 
كۆتایی بەژیانی 
سێكی قوتابیەك دەهێنێت

ەن كە
لەلای

وژرێت 
وە دەك

اسراوە
نەن

گەنجێكی تەمەن 23 ساڵە لەشارۆچكەی 
كۆیە لەلایەن كەسێكی نەناسراوەوە چەند 
فیش������ەكێكی لێدەدرێ و گیان لەدەس������ت 

دەدات. 
لەڕاگەیاندن������ی  كاروان  نەقی������ب 
بەڕێوەبەرایەتی پۆلیسی هەولێر سەبارەت 
ب������ەم ڕووداوە ڕایگەیان������د: ڕێكەوت������ی 
پۆلیس������ی  بنك������ەی   2011/11/19
ئاگادار دەكرێتەوە  نەخۆش������خانەی كۆیە 
بە بوونی زامدارێكی تەمەن 23 س������اڵ 

بەناوی )ك.ل( لەگەڕەكی كۆن و دەست 
بەجێ دەگەیەنرێتە نەخۆش������خانەو دوای 
لێكۆڵینەوەك������ە دەركەوتووە ك������ە لەلایەن 
كەسێكی نەناسراوەوە فیشەكێكی لێدراوە.

نەقی������ب كاروان وتیش������ی: دوای چەن������د 
خولەكێك زامدارەكە لەنەخۆش������خانە گیان 
لەدەست دەدات، دواتر پەڕاوەكەی ڕەوانەی 
دادوەركراوەو ئەویش بڕیاریداوە بەئەنجامدان 
و پشكنین و هێڵكاری شوێنی ڕووداوەكە 

بۆ كۆشش كردن و ناسینی تاوانبار.

ئافرەتێك لەلایەن هاوسەرەكەیەوە توندوتیژی 
بەرامبەر دەكرێت

ئافرەتێك������ی تەم������ەن 24 س������اڵ س������كاڵا لەدژی 
دەكات  تاوانب������اری  بەرزدەكاتەوەو  هاوس������ەرەكەی 
بەوەی توندوتیژی بەرامبەر بەكارهێناوە، دواتریش 

لەماڵەوە دەری كردووە.
پۆلیسی  بەڕێوەبەرایەتی ڕاگەیاندنی  بارەیەوە  لەم 
هەولێ������ر پێی ڕایگەیاندین: ڕۆژی پێنجش������ەممە 
ڕێكەوت������ی 2011/11/24، بەپێی نووس������راوی 
بەڕێوەبەرایەتی  ڕۆژئاوا  ناوش������اری  پۆلیس������ی 
بەداواداچوون������ی توندوتی������ژی دژ بەئافرەت������ان 
بەنووسراوێكیان ئاگادار كراینەوە كە لە ڕۆژی 
یەكش������ەممە ڕێكەوتی 2011/11/20ئافرەتێك 
بەناوی)ئ.ی.ش( لەدایكبووی س������اڵی 1987 
كەئافرەتی ماڵەوە، لەبنكەی پۆلیسی كوردستان 
ئامادەب������ووە بۆ ئ������ەوەی س������كاڵا توماربكات 
ل������ەدژی هاوس������ەرەكەی بەن������اوی )د.ح.ع(، 
بەپێی وتەكان������ی )ئ.ی.ش( دوای ئەوەی كە 
بەكارهێناوە  بەرامبەر  توندوتیژی  هاوسەرەكەی 
دواتر لەماڵەوەش دەری كردووە، بۆیە دادوەری 
لێكۆڵین������ەوە بڕی������اری داوە ب������ە ئامادەكردنی 
تاوانبار بەپێی ماددەی )7ی ژمارە 

8ساڵی 2011(.

منداڵێكی سێ مانگانە دەسووتێت
بەه������ۆی خراپ بەكارهێنان������ی كارەب������ا منداڵێكی تەمەن س������ێ مانگە لەنێو 

بێشكەكەیەوە دەسووتێت.
س������ەبارەت بەم ڕووداوە نەقی������ب كاروان لەبەڕێوەبەرایەتی پۆلیس������ی هەولێر 

بەگوڵانی ڕاگەیاند: كاتژمێر )9( بەیانی ڕۆژی دووشەممە ڕێكەوتی 
2011/11/28 ئاگاداركراینەوە بەڕووداوێكی سووتان، كاتێك گەیشتینە 
ش������وێنی ڕووداوەكە بۆ كۆنترۆڵكردنی ئاگرەك������ە دەركەوت ئاگرەكە 
بەهۆی بوونی )هیتەرێكی كارەبایی(بووە، كە لەنزیك بێش������كەیەكی 

منداڵان دانراوەو لەئەنجامدا بێشكەكە ئاگری گرتووە. 
نەقیت كاروان ڕوونیشی كردەوە كە بێشكەكە منداڵێكی تەمەن )3( 

مانگی تێدا بووە بەناوی )موهەند هیوا( كە س������ووتا 
و گیانی لە دەست دا.

 لەبەر بەزۆر مارەبڕی كچەكەی سكاڵا 
بەرزدەكاتەوە لەدژی شوبراكەی 

لەش������اری هەولێر ئافرەتێكی تەمەن 44س������اڵ 
سكاڵا لەدژی شوبراكەی و كوڕی شوبراكەی 
بەرزدەكات������ەوە و تاوانباری������ان دەكات ب������ەوەی 

هەڕەشەیان لێیكردووە.
رۆژی پێنجش������ەممە ڕێكەوتی 2011/11/24 
ئافرەتێ������ك بەناوی)ا،ع،م(ی تەمەن 44س������اڵ 
كە فەرمانبەرە لەنەخۆش������خانەی فریاكەوتنی 
ش������ادی  پۆلیس������ی  لەبنكەی  ڕۆژه������ەڵات، 
س������كاڵای بەرز كردۆتەوە لەدژی ش������وبراكەی 

بەناوی )ص،ح( و كوڕی ش������وبراكەی بەناوی 
)د.ص(.  

لە سكاڵاكەدا بەهەڕەشەكردن تاوانباریان دەكات، 
هۆكارەكەشی بۆ ئەوە دەگەڕێنێتەوە تاوانباران 
دەیانەوێت بەزۆر كچەكەی لەتاوانبار )د( مارە 
بكات. لەمبارەیەوە بەڕێوەبەرایەتی ڕاگەیاندنی 
پۆلیسی هەولێر ڕایگەیاند »دادوەری لێكۆڵێنەوە 
بڕی������اری داوە بەئامادەكردنی تاوانباران بەپێی 

ماددەی )432 ی یاسای سزاكان(.

ئامۆزاكەی دەكوژێت خۆی ڕادەستی پۆلیس دەكات

لەژمارە 856 گۆڤ������اری گۆڵان بڵاو 
كرایەوە گوای������ە تەرمێك لەكۆمەڵگەی 
ش������اویس فڕێدراوە، ڕۆژی پێنجشەممە 
پیاوێ������ك   2011/11/17 ڕێكەوت������ی 
بەن������اوی )ه،م،م( ئامۆزاك������ەی خۆی 
كوش������تووە و ڕایكردووە، دوای ئەوەی 
لەبەڕێوەبەرایەتی پۆلیس������ی گش������تی 
هەولێر نەقیب كاروان بەگۆڤاری گوڵانی 
ڕاگەیاند كە تاوانبار خۆی ڕادەس������تی 
پۆلیس ك������ردووە و ددانی بەتاوانەكەی 
ناوە، هەروەه������ا چۆنیەتی ئەنجامدانی 

تاوانەكەشی ئاشكرا كردووە. 
)ه،م،م( تەم������ەن 29 س������اڵە پیش������ەی 
دانیش������تووی كۆمەڵگەی  فیت������ەرە و 
شاوێس������ە، خێزاندارە خاوەن دوومنداڵە، 
)ف،ئ،م( بەناوی  ئامۆزاكەی  لەگەڵ 
ی تەمەن 35 س������اڵە دەبێتە ش������ەڕیان 
لەئەنجام������دا چەقۆیەك������ی لێدەدات و 
دەیكوژێت، سەرەتا )ه،م،( دوای ئەوەی 
ئامۆزاكەی گیانی لەدەستدەدا ڕایكرد، 
ب������ەڵام دواتر خۆی ڕادەس������تی پۆلیس 
دەكات و ددان بەتاوانەك������ەی دادەنێت و 
دەهاتە  چەندینجار  »ئامۆزاكەم  دەڵێت 
لام لەدوكانەكەم لەناوچەی پیشەسازی 
دوكان������دارەكان  هەم������وو  بەش������اهێدی 
س������ووكایەتی پێدەك������ردم، هەڕەش������ەی 
لێدەكردم، پارەی لێم وەردەگرت، منیش 
بین  تووش������ی كێشە  نەمدەویست  هیچ 
هەرچی دەویس������ت پێ������م دەدا، چونكە 
دەمزان������ی ئەو لایەن������ی دەروونی تەواو 

نییە.
)ه،م،م( ب������ەردەوام دەبێ������ت و دەڵێ������ت: 
ڕووداوەك������ە كاتژمێر 7 ئێوارەی ڕۆژی 
پێنجش������ەممە ڕێكەوتی 2011/11/17 
ڕوویدا، كاتژمێر3ی نیوەڕۆ تەلەفۆنی 
بۆ كردم وەڵامم نەدایەوەو فەرامۆش������م 
ك������رد، دوای ئەوە لەگ������ەڵ برادەران بۆ 
خواردن������ەوە چووین������ە پش������ت بازگەی 
مەس������یف ئەویش لەوێ بوو، ئیتر من 
سەرخۆش بووم گوتم دەگەڕێمەوە ماڵ، 
ئەو گوتی منیش لەگەڵت دێم لەڕێگا 
لەلای دوكانێك گوتی من لێرە دادەبەزم 

وا پێدەچوو بۆ شەڕ بچێتە دووكانەكە ئەو 
دابەزی من چاوەرێم نەكرد و فەرامۆشم 
كرد گەڕامەوە ماڵ دەرگاكانی ماڵەوەم 
داخس������ت و دەست و دەموچاوم دەشووشت 
ویس������تم بچمە ژوورەوە ل������ەدەرگای داو 
بەژوورەوە كەوت و دەستیكرد بەجنێودان و 
قسەی ناشرین لەوكاتە خێزانەكەم گوتی 

كاكە)ف( وامەكە مێردەكەم سەرخۆش������ە 
با دراوس������ێیەكان تێنەگەن لەو كاتە من 
نەمزانی ئەو سەرخۆشە یان نا چووە دەرەوە 
دەستی كرد بەجنێودان بەدایكم و خوشكم 
منیش گوێم پی������ێ نەدا چوومە ژوورەوە 
لەدەرەوە هاواری ك������رد وتی: وەرە دەرەوە 
دەبێت لەگەڵ تۆ ئەو بابەتە ساغ بكەمەوە 
منیش وتم چی س������اغ دەكەیتەوە؟ گوتی 
تۆ بۆچی قسە بەمن دەڵێی جنێو دەدەی، 
لەوكاتە گوتم تۆ قسە بەمن دەڵێی پارەشم 
پێ������دای، بەڵام تۆ بەس ب������رۆ واز لەئێمە 
بێنە س������ڵاو لەئێمە مەكە. وتی لەس������ەر 
تۆ فەرزە پارەم پێب������دەی من لەوكاتەش 
س������ەرخۆش بووم، بەڵام زۆر دانم بەخۆم 

گرت و بەس������ەر خۆم زاڵ بووم لەو كاتە 
ئامۆزاكەم هات������ە ژووورەوە دەرگاكەی 
داخس������ت و لەدواوە شیشیدا هیتەریكی 
كارەبا لەوێ بوو لەقەیەكی لەهیتەرەكە 
دا، منیش گوتم چییە ئەوە كاكە شێت 

بووی بۆوا دەكەی؟
)ه،م،م( هەروەها دەڵێ: دوای ئەم قسانە 
هێڕشی كردە سەرم و چەقۆیەكی ڕەش 
و گ������ەورەی پێبوو دەریهێن������ا لەو كاتە 
بەهات و هاوار  دەس������تیكرد  خێزانەكەم 
و لەهۆش خۆی چ������وو، چەقۆیەكەی 
ئاراس������تەی من كرد ویس������تی لێمبدات 
گرت  چەقۆیەك������ەم  بەدەس������ت  منیش 
ڕووی چەقۆیەكەم س������وڕاندەوە، ئەویش 
ه������ەر بەهەم������وو هێزی هەوڵ������ی دەدا 
چەقۆیەكە ئاراستەی من بكاتەوە، لەو 
كات������ە زۆر بەهێز چەقۆیەكەم بۆ خۆی 
س������وڕاندەوە بەر سنگی خۆی كەوت و 
خوێن������ی لێهات ئیتر ل������ەو كاتە وازی 
هێنا ڕۆیشتەوە دەرەوە هەر جنێوی دەدا 
برینەكەش������ی خوێن������ی لێدەهات، بەڵام 
هیچ كێشەیەكی نەبوو دوای سەعات و 
نیوێك كە هەواڵی ئەوەم بۆ هات مردووە 
منیش خێزانەكەم و منداڵەكەم هەڵگرت 
و ڕۆیش������تم بۆ حاجی ئۆمەران ماڵی 
خەزوورم، خۆش������م چوومە ش������وێنێكی 
نادیار لەلای پ.ك.ك، دوای ئەوە پێیان 
گوتم وەرەوە خۆت ڕادەستی پۆلیس بكە 
هەڵوێستت باشتر دەبێت، چونكە من زۆر 
پەشیمانم و هەرگیز مەبەستی كوشتنی 
ئەوم نەبووە، تەنیا بۆ پارێزگاری كردن 
لەخۆم ویستم چەقۆیەكەی لێوەربگرم و 

لەخۆمی دوور بخەمەوە«.
س������ەبارەت بەم كێش������ەیە نەقیب كاروان 
پۆلیس������ی  ڕاگەیاندنی  بەڕێوەب������ەری 
هەولێر بەگۆڤ������اری گوڵانی ڕاگەیاند 
ك������ە تاوانبار خۆی ڕادەس������تی پۆلیس 
ك������ردووە و دانی بەتاوانەك������ەی ناوە و 
دوای لێكۆڵینەوە دادوەر بەپێی ماددەی 
406 لەیاسای سزادانی عیراقی بڕیای 
بەندكردن������ی  تاوانب������اری داو ئێس������تا 

لەزیندانە.

گرنگتری������ن فاكتەر كە هۆكارێكی س������ەرەكییە كاتێ������ك ئەو دوو 
ڕەگەزە بڕیاری هاوس������ەرگیری دەدەن لێك تێنەگەیشتوون و بەبێ 
حاڵیبوون ئەم بڕی������ارە دەدەن. هۆكارێكی زۆر بەربڵاو كە لەكەناڵ 
و ڕاگەیاندنەكان بانگێش������تی ئەوە دەكرێت كە گوایە س������ەرژمێری 
ژنان ك������راوە و پیاوان ئەوەندەیان ژن بەردەكەوێت وەك ش������وانێك كە 
چەند مەڕێكی بخرێتە بەردەس������ت و پیاوانیش بەهەلی دەزانن ژنی 
بەلاش������یان دەستكەوێت و وا دەزانن ئەم ژنە جۆرێكی ترە جیاوازە لە 
ژنەك������ەی خۆی. كاتێك ئەو خێزانە منداڵیان دەبێت پیاو منداڵەكان 
بەهی خۆی دادەنێ، بەڵام بەهیچ ش������ێوەیەك خۆی ماندوو ناكات 
لەگەڵیان، ژن بە بەرپرس������ی یەكەم دادەنێ لە پەروەردەیان و هەموو 
ماندووبوونەك������ە بۆ ژن بەجێدەهێڵێت و ژن س������ەرقاڵ دەبێت و پیاو 
تەنی������ا بیر لە ڕابواردنی خۆی دەكات������ەوە و پەنا دەبات بۆ ژنێكی 
تر. ژن بەهۆی س������ەرقاڵییەوە ڕووخساری خۆی فەرامۆش دەكات 
و ئەوەش هۆكارێكە ب������ۆ بێزاری پیاو بۆ نموونە جارێك پیاوێك بۆ 
ژن دەگەڕێت، لێم پرس������ی ژنت هەیە؟ وتی بەڵێ ژنم هەیە، بەڵام 
سەیارەم كڕیوە ڕووخساری ژنەكەم بۆ پێشی سەیارەكەم ناگونجێت 

بۆیە ژن دەهێنم.
ژن زۆرجار ناتوانێت مامەڵەیەكی گونجاو لەگەڵ دەروونی پیاوەكەیدا 
بەئەنجام بگەیەنێت، پیاوانیش دەیانەوێت هەڵسوكەوتی ژنەكانیان بە 
ویس������تی ئەوان بێت )ئەم هۆكارەش( لە ئەنجامی توێژینەوەیەكی 
نوێدا دەركەوتووە كە )جولیا سمیس( لەزانكۆی میامی لەئەمریكا 
ئەنجامیداوە. هەروەها هەندێ هۆكاری دیكە هەن كە لە دراماكان 
و بنكەكانی كاركردنەوە س������ەر هەڵدەدەن بەناوی یەكسانی و مافی 
ژنانەوە ئەمەش وایكردووە ژن تەنیا وەك جەستەیەك سەیر بكرێت، ئەم 
هۆكارانە دەبنە هۆی پێشێلكردنی مافەكانی ژن نەك بەدەستهێنانی 
مافەكانیان. هۆكارێكی بنەڕەتی كە لە كۆمەڵگەوە س������ەرهەڵدەدەن 
ك������ە هانی پیاو دەدەن لە ژنەك������ەی دوور بكەوێتەوەو بەجێی بهێڵێ 
بەبیانووی ئەوەی كە گوایە تۆ ژنیت و دوای ژن دەكەویت، دەبێتە 
هۆی بێزاربوونی پیاوەكە ل������ە خێزانەكەی ئەوانەش بەپلەی یەكەم 

بەندن بە ئەزموونەكانی خێزانەوە.
ئامادەكردنی: محەمەد ئەحمەد 

سەركەوتنی پرۆسەی هاوسەرگیری و بەردەوامبوونی خێزان، پێوەندییەكی 
توندوتۆڵی بە ستراكتۆر و ئامانجەكانییەوە هەیە، ئەم ستراكتۆرو ئامانجانەش 
بەپێ������ی كۆم������ەڵ و شارس������تانییەتەكان گۆڕانی بەس������ەردادێت، هەروەها 
سەركەوتنی هاوسەرێتیش واتای جیاواز وەردەگرێت، ئەویش بەپێی جیاوازی 
كۆمەڵ و چی������ن و توێژەكان لە كۆمەڵگەیەكەوە بۆ كۆمەڵگەیەكی دیكە. 
ئەو هاوس������ەرێتییە كە لەكۆمەڵگەیەكی ڕۆتیندا بەس������ەركەوتوو دادەنرێت، 

ڕەنگە لەكۆمەڵگەیەكی كراوەو ئازادیخوازدا بە سەركەوتوو نەژمێردرێت.
 لەكۆمەڵگەی س������ەرەتاییدا جیاوازە، بە بەراوردكردن لەگەڵ كۆمەڵگەی 
شارستانیدا. هاوسەرێتی سەركەوتوو لەكۆمەڵگەیەكی كشتوكاڵیشدا جیاوازی 
هەیە لەگەڵ كۆمەڵگەیەكی پیشەس������ازیدا. زۆر لەزاناكانی كۆمەڵناس������ی 
لێكۆڵینەوەیان ئەنجامداوە بۆ دیاریكردنی بنەماكانی هاوسەرێتی سەركەوتوو 
كە دیارە لەمبارەیەوە جیاوازی لە دیدگا و بۆچوونەكانیاندا بەدیدەكرێت كە 

لێرەدا تیشك دەخەینە سەر گرنگترینیان. 
هاوسەرێتی سەركەوتوو بەوە دەناسرێتەوە كە سیمای بەردەوامیی پێوە دیارەو 
دیاردەكانی هەڵوەش������ان و بەجێهێش������تن و جیابوونەوەی تێدا بەدی ناكرێت، 
پێوەری بەردەوامی یەكێكە لە پێوەرە گرنگەكانی سەركەوتنی هاوسەرێتی، 
بەڵام مەرج نییە هەموو پێوەرەكان بێت، چونكە دەیان و س������ەدان ژن و پیاو 
هەن كە لەژیانی هاوس������ەرێتیاندا س������ەركەوتوو نین و بەردەوامیش لەژیانی 
هاوسەرێتیاندا لەگەڵ زۆر كێشەو ئاژاوەو نائارامیدا كە ڕۆژانە دێنە ڕێییان 
و ناتوانن چارەسەریان بكەن، كەچی لەیەكتری جیاش نابنەوە. بۆیە ناكرێت 

بەردەوامی خێزان بەهاوسەرێتی سەركەوتوو بژمێردرێت.
هەندێ������ك لەهۆیەكان������ی جیانەبوونەوە و بەردەوامی هاوس������ەرگیری بریتین 
لە: لێبووردن و هەوڵدان بۆ چارەس������ەركردنی كێشەكان. بە ئەركی سەرشان 
زانینی مانەوەیان لەبەر ڕێزگرتن و بەرز ڕاگرتنی خۆشەویس������تی هەردوولا 
و دەوروب������ەر، كە ئەمان������ە گرنگترین داخوازیی گش������تیین. بەرژەوەندی و 
داهاتووی منداڵەكان. پەس������ەندكردنی دەنگ������ی جیابوونەوە لەلایەن دەنگی 
گشتییەوە. ڕێگە نەدانی ئایین و دەوروبەر بە ژن كە جیابوونەوە هەڵبژێرێت. 
هەروەها كاریگەری چەمكی نەنگەو عەیبەی بنەماڵە بەرامبەر بە وشەی 

تەڵاق و جیابوونەوە.
 بەپێی ئەم لێكۆڵینەوەیە خێزانی سەركەوتوو دەبێت بۆ گەشەكردن و گەڵاڵە 
بوون و پەرەسەندنی كەس������ایەتی ژن و پیاو كار بكات و لەودا هەردووكیان 
بواری گەیش������تن بە ئامانج و مەبەستەكانیان بۆ بڕەخسێ، كە هەردوولایان 
توانا و بەهرەكانیان پەرە پێبدەن. ئاشكرایە خێزانی جێگیر و ئارام كە لەسەر 
هاوس������ەرێتی س������ەركەوتوو بونیاد نرابێت و تەبایی و ئاسوودەیی تێدا بێت، 

دەبێتە هۆی ئارامی كەسایەتی و پەرەدان بەتوانا و بەهرەی ئەندامانی.
ئامادەكردنی: ئاشتی عەبدوڵا

ئاگاداربە لەدووركەوتنەوەی 
مێردەكەت..

چۆن بە بەردەوامیی 
هاوسەرگیرییەكەت دەپارێزیت؟


